
Annotatsiya. O‘zbekiston Respublikasining ko‘p vektorli tashqi siyosati, ayniqsa, 2016-yildan keyingi davrda 
shakllangan pragmatik va institutsional yondashuvlar tahlil qilinadi. Tadqiqotning maqsadi O‘zbekistonning Xitoy, 
Rossiya va G‘arb bilan parallel hamkorlikni qanday boshqarayotgani hamda shu orqali strategik avtonomiyani 
qanday saqlab qolayotganini aniqlashdan iborat. Tadqiqot neorealizm, muvozanatlash nazariyasi va kichik davlatlar 
diplomatiyasi konsepsiyalari asosida sifatli tahlil usuli yordamida amalga oshirildi. Olingan natijalar O‘zbekistonning 
ko‘p vektorli tashqi siyosati xavfsizlikni mustahkamlash, iqtisodiy modernizatsiyani jadallashtirish, investitsiyalarni 
diversifikatsiya qilish va mintaqaviy barqarorlikni ta’minlashga bir vaqtning o‘zida xizmat qilayotganini ko‘rsatadi. 
Tadqiqot yakunida ko‘p vektorlilik O‘zbekiston tashqi siyosatining nafaqat deklarativ tamoyili, balki milliy rivojlanishni 
ta’minlovchi amaliy strategik instrument ekanligi asoslab beriladi.

Kalit so‘zlar: ko‘p vektorlilik, O‘zbekiston tashqi siyosati, strategik avtonomiya, Xitoy, Rossiya, G‘arb, geosiyosat, 
diplomatiya.

Abstract. Uzbekistan’s multi-vector foreign policy, particularly the pragmatic and institutional approach that 
has evolved since 2016, is examined. The study aims to explain how Uzbekistan manages parallel cooperation with 
China, Russia, and Western partners while preserving its strategic autonomy. The research employs a qualitative 
approach grounded in neorealism, balancing theory, and the diplomacy of small states. The findings demonstrate that 
Uzbekistan’s multi-vector policy simultaneously contributes to national security, economic modernization, investment 
diversification, and regional stability. The study concludes that multi-vectorism represents not merely a declarative 
principle of Uzbekistan’s foreign policy but also a practical strategic instrument for national development.

Keywords: multi-vectorism, Uzbekistan’s foreign policy, strategic autonomy, China, Russia, the West, geopolitics, 
diplomacy.

Аннотация. Анализируется многовекторная внешняя политика Республики Узбекистан, в частности 
прагматические и институциональные подходы, сформировавшиеся после 2016-го года. Цель исследования 
заключается в определении того, каким образом Узбекистан выстраивает параллельное сотрудничество 
с Китаем, Россией и странами Запада, сохраняя при этом стратегическую автономию. Исследование 
выполнено с использованием метода качественного анализа, основанного на положениях неореализма, 
теории баланса сил и дипломатии малых государств. Полученные результаты свидетельствуют о том, 
что многовекторная политика Узбекистана способствует одновременному обеспечению национальной 
безопасности, экономической модернизации, диверсификации инвестиций и региональной стабильности. В 
результате исследования обосновано, что многовекторность является не только декларативным принципом 
внешней политики Узбекистана, но и практическим стратегическим инструментом национального развития.

Ключевые слова: многовекторность, внешняя политика Узбекистана, стратегическая автономия, Китай, 
Россия, Запад, геополитика, дипломатия.

K I R I S H
XXI asr xalqaro tizimi tobora ko‘proq o‘zaro raqobatlashayotgan kuch markazlari o‘rtasidagi murakkab 

muvozanatga asoslanmoqda. Bu jarayonda Markaziy Osiyo, xususan, O‘zbekiston yirik kuchlar manfaatlari 
kesishadigan geosiyosiy makon sifatida alohida ahamiyat kasb etmoqda. O‘zbekistonning ochiq, o‘zaro 
manfaatli va konstruktiv tashqi siyosat yuritishga qaratilgan rasmiy yondashuvi ham aynan shu xalqaro muhitda 
shakllangan.1.

O‘zbekiston Markaziy Osiyodagi demografik va iqtisodiy salohiyati yuqori davlatlardan biri bo‘lib, uning 
tashqi siyosati mintaqaviy barqarorlikka bevosita ta’sir ko‘rsatadi. So‘nggi yillarda Toshkent “teng va hurmatga 
asoslangan hamkorlik”, “konstruktiv muloqot” hamda “geosiyosiy qarama-qarshiliklardan chetda turish” 
tamoyillarini izchil ilgari surmoqda.2 

Tadqiqotning asosiy savoli quyidagicha: O‘zbekiston Xitoy, Rossiya va G‘arb o‘rtasidagi raqobat sharoitida 
ko‘p vektorli tashqi siyosat orqali strategik muvozanatni qanday saqlab qolmoqda? Mazkur savolga javob 
topish maqsadida tashqi siyosatning nazariy asoslari, institutsional mexanizmlari va amaliy natijalari o‘zaro 
bog‘liqlikda tahlil qilinadi.

M A V Z U G A  O I D  A D A B I Y O T L A R  S H A R H I
Tadqiqot neorealizm nazariyasiga, xususan, Kenneth Waltz va Stephen Waltning ilmiy qarashlariga tayanadi. 

Neorealistik yondashuvga ko‘ra, xalqaro tizimdagi anarxik muhit davlatlarni o‘z xavfsizligini mustaqil ravishda 
ta’minlashga undaydi. Natijada muvozanatlash va strategik moslashuv jarayonlari yuzaga keladi. Stephen Walt 
tomonidan ilgari surilgan tahdidga qarshi muvozanatlash konsepsiyasi O‘zbekistonning yirik davlatlar bilan 
munosabatlarda ehtiyotkor, shu bilan birga faol va muvozanatli siyosat yuritishini izohlash imkonini beradi.3

Bundan tashqari, kichik va o‘rta davlatlar diplomatiyasi nazariyasi ham mazkur tadqiqot uchun muhim 
nazariy asos hisoblanadi. Ushbu yondashuvga ko‘ra, nisbatan salohiyati cheklangan davlatlar yirik aktorlar 
o‘rtasidagi raqobatdan o‘z manfaatlari yo‘lida samarali foydalanishga, bir tomonga ortiqcha qaramlikning oldini 
olishga hamda diplomatik manevr imkoniyatlarini kengaytirishga intiladi. O‘zbekistonning ko‘p vektorli tashqi 
siyosati aynan ushbu modelga mos keladi.

 
T A D Q I Q O T  M E T O D O L O G I YA S I

Mazkur tadqiqot sifatli tadqiqot dizayniga asoslangan bo‘lib, unda qiyosiy tahlil, kontent tahlili va holat 
tadqiqoti usullaridan foydalanildi. Tahlil manbalari sifatida rasmiy hujjatlar, strategik dasturlar, hukumat 
bayonotlari, xalqaro tashkilotlar materiallari hamda ilmiy adabiyotlar tanlandi. O‘zbekistonning tashqi siyosiy 
yo‘nalishlari Rossiya, Xitoy va G‘arb vektorlari kesimida alohida tahlil qilindi.

Tadqiqotning ishonchliligini oshirish maqsadida turli manba turlarining o‘zaro muvofiqligi tekshirildi. 
Huquqiy-hujjatli asoslar, rasmiy siyosiy pozitsiyalar hamda akademik manbalarda keltirilgan ilmiy qarashlar 
o‘zaro qiyoslandi. Shu orqali O‘zbekistonning ko‘p vektorli tashqi siyosati alohida bayonotlar darajasida emas, 
balki izchil va tizimli strategiya sifatida yoritildi.

T A H L I L  V A  N A T I J A L A R
Rossiya vektori
Rossiya O‘zbekiston tashqi siyosatida tarixiy, iqtisodiy va xavfsizlik nuqtayi nazaridan muhim hamkor bo‘lib 

qolmoqda. Migratsiya, energetika, savdo va mintaqaviy xavfsizlik ikki tomonlama aloqalarning asosiy tayanch 
yo‘nalishlari hisoblanadi. Shu bilan birga, O‘zbekiston Rossiya boshchiligidagi integratsion tuzilmalarga to‘liq 
qo‘shilish masalasiga ehtiyotkorona yondashadi va shu orqali o‘zining siyosiy manevr imkoniyatlarini saqlab qoladi.4

Mazkur yondashuv Rossiya bilan munosabatlarni rad etishni emas, balki ularni boshqariladigan va 
muvozanatli shaklda rivojlantirish strategiyasini ifodalaydi. Natijada, Toshkent Rossiya bilan aloqalarni pragmatik 
asosda davom ettirar ekan, boshqa tashqi siyosiy yo‘nalishlardagi imkoniyatlarini ham cheklab qo‘ymaydi.5

1	    O‘zbekiston Respublikasi Oliy Majlisi Senatining 2012-yil 30-avgustdagi SQ-314-II-son qarori. “O‘zbekiston Respublikasining tashqi 
siyosiy faoliyati konsepsiyasini tasdiqlash to‘g‘risida”

2	  O‘zbekiston Respublikasi Prezidentining 2022-yil 28-yanvardagi PF-60-son Farmoni. “2022–2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”.

3	  Waltz, Kenneth N. Theory of International Politics. Reading, MA: Addison-Wesley, 1979.
4	  Petraszczuk, A. Russian Vector in Foreign Policy of Uzbekistan During the Presidency of Sh. Mirziyoyev. Central Asia and the 

Caucasus, 2022.
5	  Mamatraimov, K. O‘zbekiston tashqi siyosatining ustuvor yo‘nalishlari.

Xitoy vektori
Xitoy O‘zbekiston uchun investitsiyalar, infratuzilma, logistika va sanoat modernizatsiyasi sohalarida muhim 

hamkorga aylangan.6 “Bir makon — bir yo‘l” tashabbusi doirasida ko‘plab transport va energetika loyihalari 
amalga oshirilmoqda. Ushbu hamkorlik O‘zbekistonning tranzit salohiyatini oshirish va iqtisodiy o‘sishni qo‘llab-
quvvatlashga xizmat qilmoqda.

Biroq, Toshkent Xitoy kapitaliga nisbatan ehtiyotkor diversifikatsiya siyosatini izchil saqlab kelmoqda. 
Bu yondashuv qarz yuklamasi, texnologik qaramlik va strategik muvozanat masalalarini inobatga olishga 
asoslanadi. Shunday qilib, Xitoy bilan aloqalar O‘zbekiston uchun muhim iqtisodiy imkoniyatlar manbai 
bo‘lsa-da, ular yagona tayanch yo‘nalishga aylantirilmaydi.7

G‘arb vektori
G‘arb bilan munosabatlar, xususan, AQSH va Yevropa Ittifoqi bilan aloqalar so‘nggi yillarda yanada 

faollashdi. Yevropa Ittifoqining GSP+ tizimi O‘zbekistonning eksport imkoniyatlarini kengaytirib, uning global 
savdo tizimiga integratsiyalashuvini mustahkamladi. Rasmiy tashqi siyosat bayonotlariga ko‘ra, O‘zbekiston 
barcha hamkorlar bilan teng huquqli, o‘zaro hurmat va manfaat tamoyillariga asoslangan aloqalarni rivojlantirishni 
maqsad qilgan.8

G‘arb yo‘nalishi, ayniqsa, ta’lim, inson kapitalini rivojlantirish, yashil energetika, institutsional islohotlar va 
texnologik yangilanish uchun muhim ahamiyat kasb etadi. Shu bilan birga, Toshkent G‘arb bilan hamkorlikni 
geosiyosiy qarama-qarshiliklar vositasi sifatida talqin etilishiga yo‘l qo‘ymaslikka intiladi. Bu holat O‘zbekiston 
diplomatiyasining muvozanatli va pragmatik xarakterini yana bir bor tasdiqlaydi.

Tadqiqot natijalari shuni ko‘rsatadiki, O‘zbekistonning ko‘p vektorli tashqi siyosati klassik balanslash 
yondashuvining mintaqaviy sharoitlarga moslashtirilgan shaklini namoyon etadi. Rossiya xavfsizlik va mehnat 
migratsiyasi yo‘nalishlarida muhim ahamiyatga ega bo‘lsa, Xitoy investitsiyalar va infratuzilma rivoji, G‘arb 
esa modernizatsiya hamda institutsional transformatsiya jarayonlari nuqtayi nazaridan muhim o‘rin tutadi. 
Shu sababli O‘zbekiston bitta markazni tanlash o‘rniga, barcha uch yo‘nalishning imkoniyatlaridan oqilona 
foydalanishga intilmoqda..9

Mazkur model nafaqat tashqi siyosat usuli, balki mamlakat ichki rivojlanish strategiyasining ham uzviy 
davomi hisoblanadi. O‘zbekistonning ochiq, pragmatik va konstruktiv tashqi siyosati mamlakatning global 
iqtisodiyot bilan aloqalarini mustahkamlaydi hamda bir vaqtning o‘zida uning siyosiy mustaqilligini saqlab 
qolishga xizmat qiladi. Shu nuqtayi nazardan, ko‘p vektorlilik O‘zbekiston uchun shunchaki “yo‘nalishlar 
to‘plami” emas, balki strategik boshqaruv modeli hisoblanadi.

 
X U L O S A  V A  T A K L I F L A R

O‘zbekistonning ko‘p vektorli tashqi siyosati mamlakat milliy manfaatlarini himoya qilish, strategik 
avtonomiyani saqlash va geosiyosiy omillar ta’sirida yuzaga keladigan murakkab jarayonlarni samarali 
boshqarish mexanizmi sifatida shakllangan10. Rossiya, Xitoy va G‘arb bilan bir vaqtning o‘zida aloqalarni 
rivojlantirish O‘zbekistonga iqtisodiy diversifikatsiyani ta’minlash, xavfsizlik barqarorligini mustahkamlash 
hamda tashqi siyosiy moslashuvchanlikni oshirish imkonini beradi.

Rasmiy siyosiy hujjatlar ham O‘zbekistonning ochiq, o‘zaro manfaatli va konstruktiv tashqi siyosatini izchil 
davom ettirishini tasdiqlaydi. Shu sababli ko‘p vektorlilik yaqin istiqbolda ham O‘zbekiston tashqi siyosatining 
asosiy tamoyillaridan biri bo‘lib qoladi. Global raqobat kuchayib borayotgan sharoitda ushbu modelning 
ahamiyati yanada ortib borishi kutiladi.

